
Ներածություն 

      Խաղը բոլոր ժամանակներում եղել և մնում է երեխայի կրթության և դաստիարա-

կության ու նախասիրական ձև:Այդ պատճառով տարրական դասարաններում աշ-

խատող յուրաքանչյուր ուսուցիչ ուսուցման գործընթացում իր առջև խնդիր է դնում 

ա-մեն գնով երեխաներին տալ հիմնավոր և կայուն գիտելիքներ: 

     Երբ երեխան մանկապարտեզից հետո հաճախում է դպրոց և զբաղվում ուսումնա-

կան աշխատանքով,նրա հետագա գործունեության մեջ պետք է կարևոր տեղ 

զբաղեցնի խաղը,որովհետև նախադպրոցական տարիքում նա ավելի շատ ժամանակ 

է հատկաց-րել խաղին:Նրանք խաղում են`հաշվի չառնելով ուսումնական 

գործընթացի կարևորու-թյունն ու լրջությունը:Այստեղ մեզ օգնում են ժամանակակից 

տեղեկատվական հաղոր-դակցական տեխնոլոգիաները: 

Նպատակը- Ժամանակակից տեխնոլոգիաների կիրառմամբ ավելի հետաքրքիր 

դարձնել դասապրոցեսը,դասի ժամանակ ներգրավել բոլորին,ձևավորել 

կարողություն-ներ և հմտություններ: 

Խնդիրները-Խաղային տեխնոլոգիաները ծառայեցնել գիտելիքների բարձր մա-

կարդակ ապահովելու համար,զարգացնել հոգևոր և բարոյական արժեքների մակար-

դակը,հարստացնել բառապաշարը,զարգացնել տրամաբանական մտածողությունը: 

 

 

 

 

 

 

Խաղային տեխնոլոգիաների կիրառման 

անհրաժեշտությունը 

 

        Տարրական դասարաններում աշխատող յուրաքանչյուր ուսուցիչ երեխայի` 

դպրոց մուտք   գործած  առաջին օրվանից նրան ուղղորդում է դեպի 

ինքնակազմակերպման, ինքնուրույնության,սեփական արարքների համար 

պատասխանատվության գիտակց-ման և գիտելիքներ ձեռք բերելու նպատակասլաց 

գործողությունների ճիշտ կատար-ման: 

Բնականաբար,յուրաքանչյուր ուսուցիչ քաջ գիտակցում է,որ իր սաներն ընդամենը 

վեց տարեկան են:Վեցամյա տարիքը երեխայի համար խաղային գործունեության 

ծաղկուն   շրջան է,ուստի երեխաների ուսուցման կարևորագույն խնդիրներից մեկն էլ 

նրանց գոր-ծունեության ճիշտ կազմակերպումն է:  Հարց է առաջանում`այս տարիքի 

երեխաների հետ ուսուցիչն ինչպիսի՞ մանկավարժամեթոդական և հոգեբանական 

մոտեցումներ պետք է դրսևորի,որպեսզի կարողանա երեխայի մեջ ստեղծել 

նախնական պատկերա-ցումներ և վերաբերմունք գիտելիքի և շրջակա աշխարհի 

նկատմամբ: 

   Վ.Ա.Սուխոմլինսկին գրել է. «Բնության,խաղերի,երաժշտության,հեքիաթների սքան-

չելի աշխարհը,որը շրջապատում էր երեխային մինչ դպրոց գնալը,չպեռք է փակվի նը-

րա առջև դպրոցի դռներով:Երեխան միայն այն ժամանակ անկեղծորեն կսիրի 

դպրոցը, դասարանը,երբ ուսուցիչը նրա համար պահպանի այն 

ուրախությունները,որոնք երե-խան ունի մինչ դպրոց գալը»: 

     Մանկավարժները և հոգեբանները դիտարկումներ են կատարել և եկել են այն հա-

մոզման,որ երեխայի անհատականությունն ու աշխարհընկալումն առաջին հերթին   

լիարժեք և ամբողջական կերպով արտահայտվում են խաղի միջոցով:Այն երեխայի 

համար ոչ միայն կենսաբանական ներքին պահանջ է,այլև ճանաչողական միջոց և 

ուսուցման բաղկացուցիչ մաս: 

    Խաղն ունի այնպիսի մանկավարժական դերակատարում,որ կարող է երեխային 

ընդ-գրկել ակտիվ ուսուցման մեջ:Ուսուցման գործընթացում խաղերը կկատարում են 

իրենց զարգացնող դերը,եթե ուսուցիչը չդիտարկի դրանք սոսկ մաթեմատիկական 

հասկացու-թյունների յուրացման միջոց:Խաղերը նպաստում են աշակերտների 

ստեղծագործական ունակությունների զարգացմանը, քանի որ նրանք խաղի 

դժվարությունների հաղթա-հարման գործում ցուցաբերում են որոշակի 

մոտեցումներ.հանդես են բերում սեփական փորձը,օգնում են 

ընկերներին`նպաստելով ստեղծագործական երևակայության զար-

գացմանը:Խաղերը երեխաներին «մղում են ավելի կատարելագործված մտավոր գոր-

ծունեության,նպաստում են նրանց հոգեկան զարգացմանը,որը պետք է ապահովի 

իրա-դրության վերափոխմանը ոչ միայն պրակտիկորեն,այլև պատկերավոր ձևով»1 : 

      Իմ կարծիքով յուրաքանչյուր դաս էլ ավելի հետաքրքիր դարձնելու համար 

նպատակահարմար է կիրառել բազմապիսի խաղեր,որոնք պետք է բխեն դասի 

նպատակից.երեխաները խաղալով կսերտեն,կյուրացնեն տվյալ նյութը,                         որն 

անպայման հաճույք կպատճառի նրանց:Խաղը երեխային ուղեկցում  է նրա 

զարգացման բոլոր փուլերում: Այն եղել  և  մնում է որպես զվարճալի զբաղմունք: 

Երեխային բոլոր իմաստներով ու բոլոր կողմերով ճանաչելու համար բավական  է 

նրան ուսումնասիրել խաղային գործունեության ընթացքում: Խաղերի ժամանակ 

ծագող դժվարությունները հաղթահարելու ճանապարհին յուրաքանչյուր երեխա 

դրսևորում է ինքնատիպ վարք: Նրանք հանդես են բերում խելք, ուժ,ճարպկություն, 

հնարամտություն, կռահունակություն, խորամանկություն…  Խաղերը էապես 

նպաստում են ուսումնական գործընթացի արդյունավետության բարձրացմա-

նը,մտածողության, ստեղծագործական երևակայության,հիշողության,բանավոր 

խոսքի զարգացմանը, ազատ և անկաշկանդ շփում հասակակիցների հետ,նախաձեռ-

նելու,համախմբված աշխատելու հմտությունների ձեռքբերմանը:Խաղերը երեխաների 

մեջ զարգացնում են նաև գեղագիտական ճաշակ,տեսածի,լսածի վերաբերյալ խոսելու 

կարողություն,իրավիճակը շտկելու կարողություն, և ի վերջո խաղը երեխայի բնական 

վիճակն է:Այն նաև հանդիսանում է երեխայի համակողմանի զարգացման,ինքնա- 

գնահատման,ինքնակատարելագործման կարևոր միջոց,որը բացահայտում է 

երեխայի բնավորության բոլոր կողմերը:Խաղի միջոցով կարելի է ոչ միայն կրթել,այլև 

դաստիարակել երեխային:Խաղի ընթացքում երեխան դրսևորում է որոշակի 

ինքնուրույնություն,ձգտում է ինքնահաստատվել: 

Մաթեմատիկական դիդակտիկ խաղերի 

նշանակությունը երեխայի կյանքում 

    Ինչպես գիտենք խաղերը մեծ նշանակություն ունեն երեխայի կյանքում:Խաղերը 

ծըն-վում են երեխայի հետ և դառնում նրա անբաժան ընկերն ու հավատարիմ 

բարեկամը: 

         Կ.Ուշինսկին բարձր է գնահատել խաղի մեթոդը`որպես երեխայի ինքնուրույնու-

թյան և ստեղծագործական կարողությունների դրսևորման լավագույն հնարավորու-

թյուն:Նա գրել է. «Թույլ տվեք երեխային մի քիչ շարժվելու,և նա ձեզ կնվիրի 10 րոպե 

ու-շադրություն:Իսկ եթե դուք կարողանաք օգտագործել աշխույժ ուշադրության 10 

րոպեն, ապա դա մի ամբողջ շաբաթվա կիսաքուն պարապմունքներից ավելի 

արդյունք կտա քեզ»: 

        Ինչպես նախադպրոցական,այնպես էլ դպրոցական տարիքում խաղի նկատմամբ 

դրսևորվող հետաքրքրասիրությունը բնական է և օրինաչափ:Այդ տարիքում 

երեխային ավելի շատ խաղ-զվարճալիք է անհրաժեշտ, քան լուրջ 

աշխատանք:Երեխայի համար խաղն իրականություն է:Խաղի ընթացքում նա իրեն 

պակերացնում է որպես ուսուցիչ, բժիշկ,վաճառող,օդաչու… 

       Խաղերը նպաստում են երեխայի մտածողության զարգացմանը,կյանքի են կոչում 

բազմազան հետաքրքրություններ,կոփվում է երեխայի ուշադությունը,ընդլայնվում են 

գիտելիքների շրջանակները,բարձրանում է տրամադրությունը,ստեղծվում են 

մտերմիկ փոխհարաբերություններ:Խաղը նաև նպաստում է բնավորության դրական 

գծերի ձևա-վորմանը:Վերջապես այն երեխայի կյանքի կարևոր աղբյուրն է,առանց որի 

չի կարող լի-նել ուրախ մանկություն: 

   Բազմազան խաղերի մեջ մաթեմատիկական դիդակտիկ խաղերի դերը բավական 

մեծ է:Դրանց նպատակը միայն զվարճություն պատճառելը չէ,այլ խաղային 

իրավիճակում մաթեմատիկական գիտելիքներին հաղորդակից 

դարձնելը,մաթեմատիկայի հանդեպ ընդհանուր հետաքրքրություն ձևավորելը: 

    Խաղի ընթացում ամենաթույլ աշակերտն անգամ ոգևորվում է և ցանկություն հայտ-

նում մասնակցել խաղին:Այսինքն խաղը նպաստում է բարդույթներց ազատվելու գոր-

ծում:Երեխան խաղալով աննկատ ձեռք է բերում գիտելիքներ,որոնք նրան օգնում են 

հետագա ուսումնական գործընթացում: 

        Դիդակտիկ խաղերն ունեն երկակի բնույթ`գործունեության խաղային ձև և 

դիդակ-տիկական ուղղվածություն:Այս խաղերի ժամանակ երեխաները համեմատում 

են,հա-մադրում,ընդհանրացնում: Խաղի արդյունավետությունը պայմնավորված է 

դրա ճիշտ և նպատակային կազմակերպումից: 

       Խաղեր կազմակերպելիս պետք է հաշվի առնել որոշ հանգամանքներ. 

         խաղի բովանդակությունը պետք է համապատասխանի երեխաների 

գիտելիքների մակարդակին 

        այն պետք է նպաստի գիտելիքների հարստացմանը և հետաքրքրությունների 

ձևա-վորմանը 

          խաղի տևողությունը պետք է լինի չափավոր 

         խաղը կազմակերպելուց առաջ խաղավարը պետք է այն երթարկի 

համակողմանի վերլուծության և պարզի խաղի նպատակը,խաղացողների 

թիվը,խաղի կանոնները,խա-ղի կազմակերպման հնարավոր տարբերակները: 

    Խաղի ընթացքում անհրաժեշտ  է պահպանել կարգապահություն: 

 

 

 

 

 

 

Մաթեմատիկական դիդակտիկ խաղեր 

 

          Մաթեմատիկայի դասերին դիդակտիկ խաղերի կիրառման ժամանակ ուսուցիչը 

կարող է հանդես բերել զննական զանազան պարագաներ`ուսուցումը 

կազմակերպելով  խաղային նորարական մեթոդներով:Առավել նպատակահարմար է 

համագործակցային մեթոդների(խնդիրների լուծման միջոցով իրականացվող 

ուսուցում,քննարկում,նախա-գծերի մեթոդ և այլն) կիրառումը,քանի որ դրանց 

շնորհիվ ուսումնական մթնոլորտում սոցիալական շփման դաշտ է ստեղծվում: 

Օրինակ`դիդակտիկ խաղերի ժամանակ քըն-նարկումն աշակետների 

մտածողությունը և հաղորդակցման հմտությունները զարգաց-նելու լավ եղանակ է: 

Դացի դրանից`երեխաները խաղալով են հասկանում իրար, ճա-նաչում 

իրականությունը և գիտելիքներ ձեռք բերում: Ինչպես իիրավացիորոն նշվում է` 

«պետք է զարգացնել երեխաների հիշողությունը,ուշադրությունը,մտածողությունը, ե-

րևակայությունը, քանի որ առանց այդ հատկանիշների անհավատալի է երեխային 

ամ-բողջովին զարգացնել»2 : 

       Համագործակցային մեթոդների գործադրումը աշակերտների միջև շփման 

դրական մթնոլորտ է ստեղծում:Ուսուցիչը կարող է ընտրել մանկավարժական տվյալ 

իրավիճա-կին բնորոշ մեթոդ կամ դասի ժամանակ կիրառվող խաղին 

համապատասխանող լու-ծում: 

      Մաթեմատիկական դասերի ընթացքում կիրառվող խաղերը պետք է 

համապատաս-խանցնել ուսուցանվող թեմաներին:Դասարանում անցկացվող 

խաղերի ժամանակ ու-սուցիչը կարող  է կիրառել զննական տարբեր 

պարագաներ,իսկ արտադասարանական խաղերի ժամանակ կիրառվող խաղերը 

կարելի է նաև դրսում անցկացնել,օրինակ` զբոսնելիս: 

     Դիտարկենք դիդակտիկ խաղերի օրինակներ: 

      

    «Կարմիր Գլխարկը» (պարզագույն երկրաչափական 

պատկերների  իմացություն ) 

Նպատակը 

      Երեխաներն այս տարիքում պատկերներն ընկալում են որպես մեկ ամբողջություն 

և չեն կարողանում դրանց մեջ տեսնել առանձին պատկերը: Ուսուցիչը պետք է 

շարունա-կի ծանոթացնել երկրաչափական պատկերների հետ: 

 Օգտագործվող պարագաները- գունավոր թղթից պատրաստված 

երկրաչա-փական պատկերներ 

Ընթացքը 

   Խաղատախտակին ամրացնել մեծ շրջան և ասել. 

   - Հիմա ես ձեզ կպատմեմ «Կարմիր Գլխարկը» հեքիաթը: 

   - Կար չկար մի աղջիկ կար:Նա այնքան շատ էր սիրում կարմիր գույնը,որ ստացել էր 

«Կարմիր Գլխարկ» անունը: 

        Գունավոր թղթերով սկսում են պատկերել Կարմիր Գլխարկին: Գլուխը պատկե-

րում են շրջանով: 

   - Երեխանե՛ր, ինչպե՞ս օգնենք նրան,որ տեսնի:Ինչո՞վ են տեսնում: 

   -Այո՛, ճիշտ է,նկարենք աչքերը`ամրացնելով երկու կապույտ շրջանիկները: 

    - Բայց տեսնելը քիչ է,նա պետք է նաև լսի:Ինչպես օգնենք Կարմիր Գլխարկին: 

   -Ականջները`երկու դեղին քառակուսի: 

   -Ճի՛շտ է,ահա և ականջները,որոնցով լսում ենք ձայները,հնչյունները: 

      Կարմիր Գլխարկն անտառով քայլելիս տեսավ ծաղիկներ, ուզեց զգալ ծաղիկների 

բույրը: 

-Իսկ հիմա ինչ ամրացնենք,որ օգնենք Կարմիր Գլխարկին: 

   -Այո՛, իհարկե քիթը,որը մի կարմիր շրջան է: 

   -Օ՜,ինչ անուշ բույր ունեն ծաղիկները,- ասաց նա: 

     -Իսկ եթե Կարմիր Գլխարկը ցանկանա զամբյուղի բլիթներից մեկն ուտել ,բայց ինչ-

պե՞ս…  Երեխանե՛ր, ի՞նչն ամրացնենք… 

   -Իհա՛րկե, բերանը, որն այս դեպքում կարմիր եռանկյունին է: 

  Նույն սկզբունքով երեխաներն ամրացնում են Կարմիր Գլխարկի մարմինը,ոտքերն 

ու ձեռքերը:  

     Ահա մեր Կարմիր Գլխարկը: 

 

   «Գնդակներ» 

Նպատակը 

 Ամրապնդել «շատ» ,«մեկ»,«մի քանի», «ոչ մի» հասկացությունները: 

Խնդիրները 

 Դիտելու միջոցով միատեսակ առարկաների խմբեր կազմել`դրանք բաժանելով 

առան-ձին առարկաների: 

  Խմբավորել առարկաներն ըստ ընդհանուր հատկանիշների`գույն,ձև,չափ: 

  Հասկանալ «որքա՞ն է» հարցադրման իմաստը: 

  Տարբերել «շատ» ,«մեկ»,«մի քանի», «ոչ մի» բառերի իմաստը: 

  Առանց հաշվելու համեմատել և տարբերակել հավասարաթիվ և անհավասար 

խմբերի քանակական հարաբերությունները`առարկաներն իրար վրա դնելու և 

մոտեցնելու ճա-նապարհով: Օգտվել «շատ է», «քիչ է», «այնքան է», «որքան» 

արտահայտություններից: 

    Շրջապատում գտնել միատեսակ ,շատ և մեկ առարկա: 

Օգտագործվող պարագաները-սեղանին դրված գունավոր փոքրիկ 

գնդակներ 

Ընթացքը 

    Երեխաներին հարցնել,թե սեղանին դրված գնդակները քանի՞սն են և արդյո՞ք շատ 

են… 

      Առաջարկել երեխաներին մոտենալ և վերցնել մեկական գնդակ:Ապա հարցնել,թե 

քանի գնդակ կա յուրաքանչյուր երեխայի ձեռքին`մեկ,իսկ սեղանին`ոչ մի հատ: 

 

Ամփոփում 

  Երեխաներին շատ է դուր գալիս նշված խաղը:Հաճույքով խաղում են:Նշված 

հասկա-ցություններն ամրապնդելու նպատակով խաղը կարելի է անցկացնել նաև 

տարբեր ա-ռարկաներով և ամենուր`առավոտյան հավաքի, նախաճաշի, զբոսանքի 

ժամանակ`ան-ընդհատ նշելով «շատ », «քիչ », «մեկ», «ոչ մեկը»,  «մի քանիսը» 

հասկացությունները: 

    Նմանօրինակ հեքիաթ-խաղերի ընթացքում երեխաներն ակտիվ են,անընդհատ հա-

մեմատություններ են անցկացնում:Ինքնուրույն մտահղացումներ անելը նրանց ոգևո-

րում է: Զբաղված լինելով իրենց խաղով`նրանք դիտարկումներ են անում,հարցեր 

ուղ-ղում ուսուցչին և հարցերին են պատասխանում: Ուսուցիչն էլ իր հերթին 

աշխատում է այնպիսի իրավիճակներ ստեղծել ,որոնք աշակերտներին ոչ միայն 

համապատասխան գիտելիքներ կփոխանցեն,այլև նրանց կմղեն փոխօգնության, 

աշխատանքի արդյունքը համատեղ դիտարկելուն ու քննարկելուն3 : 

      Խաղերն անպայմանորեն պետք է բխեն ուսուցման թեմաներից և ունենան 

կոնկրետ նպատակ: Այսպես`հաշվեձողիկները կամ հանման և գումարման 

գործողությունների ուսուցման ժամանակ ուսուցիչը կարող է ընտրել այսդիսի 

դիդակտիկ խաղ: 

        Խաղ 

     Սեղանին դրված է խնձորներով լի զամբյուղ:Ուսուցիչը հանում է մի քանի 

խնձոր,ա-շակերտներից մեկը պետք է ցույց տա,թե քանի խնձոր զամբյուղից հանեց 

ուսուցիչը, քանիսը մնաց զամբյուղում:5-ին սկզբում ինչքա՞ն գումարեցինք,ինչքա՞ն 

ստացվեց:Իսկ ինչպե՞ս 4-ին 2 գումարենք (4-ին 2 գումարելու համար անհրաժեշտ է 

սկզբում 4-ին գու-մարել 1,կստացվի 5, իսկ հետո 5-ին կգումարենք 1, կստացվի 6) : 

        Այնուհետև երեխաները առաջադրանք են կատարում.օրինակ`տետրում 

նկարում են 6 խնձոր, հետո 4 խնձոր ներկում են,գրում են   « 6 – 2 » օրինակը, և 

հետևելով իրենց գործնական աշխատանքին`(սկզբում ներկեցին 4 խնձոր,այնուհետև 

ևս 2-ը) բացատ-րում են,թե ինչպես հանել 2 (6-ից հանենք 2, կստացվի 4) : 

       Այսպիսի դիդակտիկ խաղերի միջոցով հնարավոր է աշակերտների մոտ 

ձևավորել և զարգացնել հաշվողական հմտություններ`ընդլայնելով 

մաթեմատիկական գիտելիք-ները: Կատարելով խաղային 

առաջադրանքները`երեխաները ստուգում են աշխատան-քի արդյունքը, ուղղում 

իրենց սխալները:  

Բանալի բառեր-Մաթեմատիկա,տարրական ,դիդակտիկ 

խաղ,մեթոդ, համագործակցային մեթոդ,մաթեմատիկական 

գիտելիքներ,գումարում և հանում,երկրաչափական պատկեր 

 

 

 

Եզրակացություն 

   Երեխայի անհատականությունն ու աշխարհընկալումն առաջին հերթին 

արտահայտ-վում են խաղի միջոցով: Խաղերը երեխաների համար ճանաչողական 

միջոց են, ուսուց-ման բաղկացուցիչ մաս , կենսաբանական ներքին պահանջ: 

Երեխաների մեջ խաղի մի-ջոցով է ձևավորվում թաքնված 

ներուժը,աշխարհընկալումը,տեսակետները մարդկա-յին հարաբերությունների 

հանդեպ: 

     Համագործակցային կարողությունների ձևավորման գործում մեծ դեր են 

կատարում խաղերը:Նպաստում են երեխայի համակողմանի 

զարգացմանը,ինքնակատարելա-գործմանը,պասիվ երեխաների մոտ 

հետաքրքրությունների առաջացմանը: 

       Ի վերջո երեխան խաղալով սովորում է ,որն օգնում է ուսուցման գործընթացում 

բազում նպատակների իրագործմանը:Խաղային հնարներն օգնում են նաև ուսուցչին 

առավել ընկալելի տարբերակով ներկայացնել դասի թեմատիկան`ձևավորելով երե-

խայի երևակայելու,գործողություններն ու զգացմունքներն ինքնուրույն 

կարգավորելու ունակությունները: 

      Այսպիսով խաղը մարդկային գործունեության ամենահետաքրքիր ձևերից մեկն է, 

երեխայի զարգացման ու դաստիարակության լավագույն միջոցներից մեկը,որը 

չպետք է անտեսել: Մաթեմատիկայի դասերին կիրառվող խաղերը ոչ միայն 

գիտելիքների ա-պահովման միջոց են,այլև կարևոր դեր ունեն երեխաների 

մտածողության զարգացման գործում: Հատկապես համագործակցային մեթոդով 

անցկացվող խաղերը աշակերտնե-րին մղում են ինքնաճանաչման,համակողմանի 

զարգացման`դասընկերների հետ շըփ-ման դաշտ ստեղծելով: 

